
Аннотация: Физика курсининг молекуляр физика бўлимидан масалалар ечиш орқали талабаларни фикрлашга, таҳлил қилишга, физик жараёнларни тасаввур қилишга ундайди. Бу талабаларнинг ўқув ижодий фаолиятини шаклантиришга асос бўлиб хизмат қилади.

Annotation: The Molecular Physics section of the Physics course encourages students to think, analyze, and visualize physical processes by solving problems. In this way, it serves as a basis for shaping the creative activity of students 

Keywords: position, ability, reflexive-perceptual ability, project ability, combination, technical matter, experiment, concentration.
Ҳозирги замон педагогларининг педагогик позицияси  улардаги педагогик қобилиятларнинг ривожланиш даражаси билан бевосита боғлиқ.

Қобилият - бу бир ёки бир нечта йўналишдаги вазифаларни муваффақиятли ҳал этишдаги инсон шахсининг хусусияти.


Қобилият авлоддан авлодга ўтмайди, балки қандайдир физиологик-анатомик жиҳатлар ирсий йўл билан кўчиши мумкин. Қобилиятлар ривожланиб боради. Қобилият билим кўникмалар билан эмас, балки меҳнат услубидаги тезлик, чуқур ижодийлик ва мустаҳкам ишончлилик билан белгиланади. Қобилиятлар тарбия объекти, воситалари, фаолият шароитлари ва юқори натижага эришиш учун керак бўлган самарали йўлларни нафис ҳис этиши билан боғлиқ индивидуал кўникмаар мажмуидир.  

Фанда умумий ва хусусий қобилиятлар ажратилади. 


Умумий қобилиятлар ақлий операциялар, ўткир кузатишлар, қизиқарли мулоқот, ижтимоий тажрибаларни осон ўзлаштира олиш билан ажралиб туради ва хоҳлаган соҳадаги юқори натижаларни белгилаб беради.


Махсус қобилиятлар мусиқа, тасвирий санъат, математика, театр каби махсус малака талаб этиладиган соҳалардаги алоҳида йўналишларнинг юқори натижаларини белгилаб беради. 

Шундай қилиб, қобилиятлар инсоннинг тарбия объекти, воситалари, фаолият шароитлари ва юқори натижага эришиш учун керак бўладиган самарали йўлларни нафис ҳис этиш билан боғлиқ индивидуал кўникмалар мажмуидир. 


Педагогик қобилиятда ўзаро боғлиқ иккита даража кўзга ташланади:

1. “Рефлексив-перцептив қобилиятлар” ўз йўналиши бўйича “Объект- субъект” муносабатига йўналтирилган бўлади ва педагогнинг шахсий ҳис этиш тажрибаси ривожланишини тақозо этади.
2. “Лойиҳа қобилияти” йўналиши бўйича “Субъект-субъект” муносабатига йўналтирилган бўлади. У ўқувчида тафаккур тараққиётига нисбатан эҳтиёж, ўз ўрнини топа олиш истагини шакллантириш бўлса, ўқитувчида касбий соҳадаги мукаммалликка интилишга ёрдам берадиган жиҳатларни ўзида мужассамлаштирган бўлади. Бу таълим тарбия тизимини лойиҳалаштириш билан боғлиқ модулли билим ва кўникмаларнинг ривожланганлиги билан белгиланади.

Физика курсида талабаларда қобилиятни ривожлантириш усулларидан бири бу масала ечишдир. Масалалар ечиш орқали ўқувчилар масалани физиканинг қайси бўлимидаги мавзу юзасидан берилганлигини аниқлайди. Мавзу бўйича масала шартидан келиб чиққан ҳолда формулаларни келтириб чиқаради. Масалани ўқиб масала шартидаги жараёнларни тасаввур қилади. Жараённи таҳлил қилади. Масалани ишлаш йўлларини излаб топади.

Олий ўқув юртларида масалалар ечиш ҳам бошқа машғулотлар каби аниқ режалаштирилиши лозим. Дастурда кўрсатилган мавзу бўйича машғулотга тайёрланиб, ўқитувчи масалаларни танлайди ва уларни ечиш кетма-кетлигини аниқлайди. Танланган масалалар системаси бир қатор талабларни қаноатлантириши керак. Масалада тавсифланган жараён ёки ҳодисани ҳарактерлайдиган катталик ва тушунчалар орасидаги боғланишнинг аста-секин мураккаблашиб бориши асосий дидактик талаб ҳисобланади. 


Физика курсининг “Молекуляр физика” бўлимининг aйрим мавзулари бўйича масалалар ечишни машқ масалалари ечишдан бошлаган маъқул. Шундан кейин ҳодисани ҳарактерлайдиган катталик ва тушунчалар орасидаги боғланишлар сони ортиб борадиган, кетма-кет танланадиган мураккаброқ ҳисоблаш, экспериментал ва бошқа масалалар келади. Техник мазмундаги комбинацияланган мураккаброқ, тўлиқ маълумотларга эга бўлмаган масалалар маълум мавзу бўйича танланган масалалар системасининг якунлари бўлиши мумкин.
Масала. Массалари m=1018г бўлган чанг заррачалари ҳавода муаллақ ҳолатда турибди. Чанг заррачалари концентрациясининг фарқи 1% дан ошмайдиган ҳаво қатламини аниқланг. Ҳавонинг ҳарорати бутун ҳажми бўйича бир хил ва Т=300 К ни ташкил этади. 

Eчилиши: Мувозанат ҳолатда чанг заррачаларининг тақсимланишидан концентрация фақат вертикал йўналишдаги ўқ бўйича координатага боғлиқ.

Бу ҳолатда чанг заррачаларининг тақсимоти учун Больцман формуласидан фойдаланиш мумкин.

Ҳосил бўлган натижаларга кўра, қуйидагини айтиш мумкин: жуда кичик чанг заррасининг концентрацияси ҳам баландлик бўйича жуда тез ўзгаради.

